
ЭРҮҮГИЙН ХУУЛЬД НЭМЭЛТ, ӨӨРЧЛӨЛТ 
ОРУУЛАХ ХЭРЭГЦЭЭ, ШААРДЛАГЫГ УРЬДЧИЛАН ТАНДАН 
СУДАЛСАН ТУХАЙ ТАЙЛАН

Хууль тогтоомжийн тухай хуулийн 8 дугаар зүйлийн 8.1.1 дэх заалт, Монгол Улсын Засгийн газрын 2016 оны 59 дүгээр тогтоолын 1 дүгээр хавсралтаар баталсан “Хууль тогтоомжийн хэрэгцээ, шаардлагыг урьдчилан тандан судлах аргачлал”-ын дагуу Эрүүгийн хуульд нэмэлт, өөрчлөлт оруулах хэрэгцээ, шаардлагын тандан судалгаа хийв. 

ЕРӨНХИЙ МЭДЭЭЛЭЛ

Монгол улсын Үндсэн хуулийн 11 дүгээр зүйлийн 1 дэх хэсэгт “Эх орныхоо тусгаар тогтнолыг батлан хамгаалж, үндэсний аюулгүй байдал, нийгмийн дэг журмыг хангах нь төрийн үүрэг мөн.”, 16 дугаар зүйлийн 2 дахь хэсэгт хүн бүр “эрүүл, аюулгүй орчинд амьдрах…эрхтэй”, 6 дахь хэсэгт “эрүүл мэндээ хамгаалуулах…эрхтэй” гэж тус тус заасан. 
Монгол Улсын Их Хурлын 2010 оны 48 дугаар тогтоолоор баталсан “Монгол Улсын үндэсний аюулгүй байдлын үзэл баримтлал”-ын 3.1.3.4-т “…мансууралтай тэмцэх ажлыг эрчимжүүлж, хүн амын удмын санд учрах сөрөг нөлөөллийг бууруулна.”,  3.4.4.3-т “Мансууруулах, сэтгэцэд нөлөөлөх бодисын эргэлтэд хяналт тавих, хууль бус хэрэглээтэй тэмцэх үндэсний чадавхыг бэхжүүлнэ” гэж тус тус заасан. 
Монгол Улс Нэгдсэн Үндэстний Байгyуллагын "Мансууруулах эмийн тухай" 1961 оны нэгдсэн конвенцод 1990 онд, "Сэтгэцэд нөлөөт бодисын тухай" 1971 оны конвенцод 1999 онд, "Мансууруулах эм болон сэтгэц нөлөөт бодисын хууль бус эргэлтийн эсрэг" 1988 оны конвенцод 2001 онд тус тус нэгдэн орж, соёрхон баталсан.
Мөн Монгол улс нь Нэгдсэн Үндэстний Байгууллагын Хүүхдийн эрхийн тухай 1989 оны конвенцод 1990 онд нэгдэн орж хүүхдийн эрх, хүүхэд хамгааллын асуудлыг Үндсэн хууль, Иргэний хууль, Гэр бүлийн тухай хууль, Гэр бүлийн хүчирхийлэлтэй тэмцэх тухай хууль, Хүүхдийн эрхийн тухай хууль, Хүүхэд хамгааллын тухай хууль зэрэг олон хууль тогтоомжоор зохицуулсан байна. 
Монгол улс нь Мансууруулах эм, сэтгэцэд нөлөөт бодисын эргэлтэд хяналт тавих тухай хуулийг 2002 оны 11 дүгээр сарын 28-ны өдөр баталсан. 
Эрүүгийн хуулийн 20 дугаар бүлэг /Олон нийтийн аюулгүй байдал, ашиг сонирхлын эсрэг гэмт хэрэг/-ийн 20.7 дугаар зүйлд: 
1.Хориглосон мансууруулах эм, сэтгэцэд нөлөөт бодис, тэдгээрийн түүхий эдийг худалдаалах зорилгогүйгээр хууль бусаар бэлтгэсэн, хадгалсан, бусдад өгсөн, олж авсан бол нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.
2.Мансууруулах эм, сэтгэцэд нөлөөт бодис, тэдгээрийн түүхий эдийг худалдаалах зорилгоор хууль бусаар олж авсан, бэлтгэсэн, боловсруулсан, хадгалсан, тээвэрлэсэн, илгээсэн, худалдсан бол хоёр жилээс найман жил хүртэл хугацаагаар хорих ял шийтгэнэ.

3.Энэ гэмт хэргийг:
3.1.байнга тогтвортой;
3.3.улсын хилээр нэвтрүүлж үйлдсэн бол таван жилээс арван хоёр жил хүртэл хугацаагаар хорих ял шийтгэнэ.
4.Энэ гэмт хэргийг зохион байгуулалттай гэмт бүлэг үйлдсэн бол арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.
5.Энэ гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж дөчин мянган нэгжээс хоёр зуун мянган нэгжтэй тэнцэх хэмжээний төгрөгөөр торгох ял шийтгэнэ.
Хэмээн мансууруулах эм, сэтгэцэд нөлөөт бодисыг хууль бусаар ашиглах гэмт хэрэг, түүнд хүлээлгэх эрүүгийн хариуцлагыг тодорхойлж өгсөн байна. 
Мөн Эрүүгийн хуулийн 16 дугаар бүлгийн 16.2 дугаар зүйлд хүүхдийг согтуурах, мансуурах, донтох байдалд татан оруулах гэмт хэргийг тодорхойлж хүлээлгэх эрүүгийн хариуцлагыг зааж өгсөн. 
Эрүүгийн хуулийн 16 дугаар бүлгийн 16.2 дугаар зүйл:
1.Хүүхдийг байнгын согтуурах, мансуурах, донтох байдалд татан оруулсан бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.
2.Энэ гэмт хэргийн улмаас хохирогчийн эрүүл мэндэд хүнд хохирол учирсан, хохирогч нас барсан бол таван жилээс арван хоёр жил хүртэл хугацаагаар хорих ял шийтгэнэ.
 
Хүснэгт №1. Мансууруулах эм, сэтгэцэд нөлөөт бодисыг хууль бусаар ашиглах гэмт хэргийн гаралт (2018-2023)

	Нутаг дэвсгэр
	2018
	2019
	2020
	2021
	2022
	2023

	Нийслэл
	150
	201
	178
	145
	204
	204

	Орон нутаг
	45
	56
	24
	42
	25
	34

	Улсын хэмжээнд
	195
	257
	202
	187
	229
	238



Мансууруулах эм, сэтгэцэд нөлөөт бодисын хууль бус эргэлттэй холбоотой 2017 онд 90 гэмт хэрэгт 116 этгээд холбогдож байсан бол 2019 онд 2.7-2.9 дахин нэмэгдэж, харин 2020, 2021 онуудад ковид цар тахлын бүх нийтийн хөл хорионы дэглэмийн улмаас харьцангуй буурах төлөв ажиглагдсан хэдий ч 2022 оноос эрчимтэй нэмэгдсэн байна. 







Хүснэгт №2. Гэмт хэрэг үйлдэгдсэн байдал (2019-2023)

	Он
	2019
	2020
	2021
	2022
	2023

	Согтуугаар
	0
	3
	2
	1
	3

	Хүүхэд оролцсон
	19
	9
	7
	5
	5

	Эмэгтэй хүн оролцсон
	29
	17
	9
	23
	35

	Бүлэглэн
	64
	50
	28
	37
	33

	Мансуурсан
	 
	 
	 
	217
	200

	Цахим орчинд үйлдэгдсэн
	 
	 
	 
	 
	2



2019-2023 онд нийт 45 хүүхэд энэ төрлийн гэмт хэрэгт оролцсон байна. 

Хүснэгт №3. Гэмт хэрэгт холбогдсон хүний нас (2018-2023)

	Нас
	2018
	2019
	2020
	2021
	2022
	2023
	Нийт

	14-15
	4
	1
	1
	0
	2
	3
	11

	16-17
	16
	23
	14
	7
	4
	3
	67

	18-24
	117
	148
	156
	98
	108
	71
	698

	25-29
	46
	72
	45
	52
	64
	61
	340

	30-34
	40
	45
	36
	35
	37
	40
	233

	35-39
	15
	18
	8
	6
	13
	25
	85

	40-44
	12
	6
	6
	8
	8
	13
	53

	45-49
	3
	1
	1
	3
	2
	3
	13

	50-54
	0
	1
	0
	1
	0
	0
	2

	55-59
	0
	0
	2
	0
	0
	0
	2

	60-64
	0
	1
	0
	0
	0
	1
	2



2018-2023 онд 14-15 насны 11 хүүхэд, 16-17 насны 67 хүүхэд, 18-24 насны 698 иргэд энэ төрлийн гэмт хэрэгт холбогдсон байна. 

Эрүүгийн хуулийн 6.2 дугаар зүйлийн 1 дэх хэсэгт Гэмт хэрэг үйлдэх үедээ арван зургаан насанд хүрсэн хүнд эрүүгийн хариуцлага хүлээлгэнэ, тус хуулийн 6.2 дугаар зүйлийн 2 дахь хэсэгт Арван дөрвөөс арван зургаа хүртэл насны хүн энэ хуулийн тусгай ангийн 20.7/Мансууруулах эм, сэтгэцэд нөлөөт бодисыг хууль бусаар ашиглах/ гэмт хэрэг үйлдсэн бол түүнд эрүүгийн хариуцлага хүлээлгэнэ, 6.2 дугаар зүйлийн 3 дахь хэсэгт Гэмт хэрэг үйлдэх үедээ арван дөрвөн насанд хүрсэн ба арван найман насанд хүрээгүй хүнд ял оногдуулахгүйгээр энэ хуульд заасан хүмүүжлийн чанартай албадлагын арга хэмжээ хэрэглэж болно гэж заасан. 
Прокурорын мэдээллээр 2019 он онд энэ төрлийн гэмт хэргийн улмаас 18 хүн хохирсноос 10 нь эмэгтэй, 8 хүүхэд байгаа ба тэдний 3 нь гэмтсэн байна.
Эрүүгийн хуулийн 16.2 дугаар зүйл, Хүүхдийг согтуурах, мансуурах, донтох байдалд татан оруулах гэмт хэрэгт 2020 онд 3, 2021 онд 1, 2022 онд 2, 2023 онд 1 хэрэгт тус тус хэрэг бүртгэл мөрдөн байцаах ажиллагаа явуулсан байна. 



Хүснэгт №4. Ял шийтгүүлсэн хүний насны байдал (2018-2023)

	Нас
	2018
	2019
	2020
	2021
	2022
	2023
	Нийт

	14-15
	1
	0
	1
	0
	0
	1
	3

	16-17
	2
	9
	12
	4
	3
	2
	32

	18-21
	24
	41
	45
	41
	38
	24
	213

	22-29
	42
	66
	87
	77
	114
	89
	475

	30-34
	25
	25
	44
	53
	59
	42
	248

	35 түүнээс дээш
	14
	15
	22
	13
	29
	37
	130



2018-2023 онд энэ төрлийн гэмт хэрэг үйлдэж ял шийтгүүлсэн хүмүүсийн 35 нь 14-17 насны хүүхэд, дийлэнх нь буюу 936 нь 18-34 насны хүн байна.


НЭГ. АСУУДАЛД ДҮН ШИНЖИЛГЭЭ ХИЙСЭН БАЙДАЛ

1.4. Асуудлын мөн чанар, цар хүрээ

Эрүүгийн хуулийн зорилгыг тус хуулийн 1 дүгээр бүлгийн 1.1 дүгээр зүйлд “Монгол Улсын Үндсэн хуулиар баталгаажуулсан хүний эрх, эрх чөлөө, нийтийн болон үндэсний ашиг сонирхол, Үндсэн хуулийн байгуулал, үндэсний болон хүн төрөлхтний аюулгүй байдлыг гэмт халдлагаас хамгаалах, гэмт хэргээс урьдчилан сэргийлэхэд оршино” гэж тодорхойлсон. 
Хүүхдийн эрхийн тухай хуулийн 7 дугаар зүйлийн 7.1 дэх хэсэгт “Хүүхэд гэмт хэрэг, зөрчил, хүчирхийлэл, бие махбодийн шийтгэл, сэтгэл санааны дарамт, үл хайхрах байдал болон мөлжлөгийн аливаа хэлбэрээс нийгмийн бүх орчинд хамгаалагдах эрхтэй” гэж заасан. 
Судалгааны ерөнхий мэдээлэлд дурдсанчлан Монгол улсад мансууруулах эм, сэтгэцэд нөлөөт бодисын хууль бус эргэлттэй холбоотой гэмт хэргийн тоо сүүлийн жилүүдэд эрс нэмэгдсэн, түүнчлэн 2018-2023 онд энэ төрлийн гэмт хэрэг үйлдэж ял шийтгүүлсэн хүмүүсийн 35 нь 14-17 насны хүүхэд, дийлэнх нь буюу 936 нь 18-34 насны иргэн байгаа нь ирээдүйд энэ төрлийн гэмт хэрэгт холбогдогч, хохирогч нарын нас улам залуужих эрсдэлтэйг харуулж байна. 


1.2.Тухайн асуудлаар эрх, хууль ёсны ашиг сонирхол нь хөндөгдөж байгаа нийгмийн бүлэг, иргэд, аж ахуйн нэгж, байгууллага, бусад этгээд

Эрүүгийн хуульд нэмэлт, өөрчлөлт оруулах тухай хуулийн төслийг хэрэгжүүлэхтэй холбоотойгоор хуулийн этгээдэд заавал биелүүлэх шинжтэй үүрэг хариуцлага тусгаагүй тул нэмэгдэл зардал үүсэж эрх ашиг нь зөрчигдөхгүй. 
Хуулийн төслийг хэрэгжүүлэхэд иргэнд үүрэг хүлээлгэсэн зохицуулалт тусгагдаагүй тул иргэнд үүсэх зардал байхгүй, эрх ашиг нь зөрчигдөхгүй.	
Аж ахуйн нэгжүүдэд хуулийн хүрээнд төсөл, хөтөлбөр, арга хэмжээ хэрэгжүүлэх боломж нь ил тод, нээлттэй байх тул эрх нь зөрчигдөхгүй. 


1.3. Асуудал үүссэн шалтгаан, нөхцөл

Мансууруулах эм, сэтгэцэд нөлөөт бодисыг хууль бусаар ашиглах, мансуурах, донтох байдалд татан оруулах гэмт хэрэгт хүүхдийг “зах зээл” бэлтгэх үүднээс “зорилтот” бүлгээр сонгон авах хандлага олон улсын түвшинд ажиглагддаг. Энэ нь дараах шалтгаануудтай. Үүнд: 
1. Эрсдэл багатай бүлэг: Хууль, мөрдөн шалгах ажиллагаанд насанд хүрэгсдээс зөөлөн ханддаг, ял шийтгэл харьцангуй хөнгөн.
2. Сул хамгаалалт ба эмзэг байдал: Ядуурал, гэр бүлийн зөрчил, сургуулиас завсардалт, хараа хяналт сул, орон гэрийн тогтворгүй байдал.
3. Сэтгэлзүйн нөлөөлөлд автах нь амархан: Итгэмтгий, үе тэнгийн дарамт, хүлээн зөвшөөрөгдөх хүсэл, амар хялбар мөнгө олох, “ялгарах” сонирхол.
4. Хүртээмж өндөр: Нийгмийн сүлжээний платформ, цахим орчинд элсүүлэх, зуучлах, борлуулах сүлжээг байгуулахад амар.
5. Боловсрол, мэдээллийн дутмаг байдал: Эрсдэл, хуулийн үр дагаврыг мэддэггүй. 
Эрүүгийн хариуцлагын зорилго нь гэмт хэрэг үйлдсэн хүн, хуулийн этгээдийг цээрлүүлэх, гэмт хэргийн улмаас зөрчигдсөн эрхийг сэргээх, хохирлыг нөхөн төлүүлэх, гэмт хэргээс урьдчилан сэргийлэх, гэмт хэрэг үйлдсэн хүнийг нийгэмшүүлэхэд оршдог. 
Монгол улсын Үндсэн хуулийн “үндэсний аюулгүй байдал, нийгмийн дэг журмыг хангах нь төрийн үүрэг мөн.”, “хүн бүр эрүүл, аюулгүй орчинд амьдрах…эрхтэй”, “эрүүл мэндээ хамгаалуулах…эрхтэй” гэж тус тус заасан болон “Монгол Улсын үндэсний аюулгүй байдлын үзэл баримтлал”-ын 3.1.3.4-т “…мансууралтай тэмцэх ажлыг эрчимжүүлж, хүн амын удмын санд учрах сөрөг нөлөөллийг бууруулна” гэж заасантай тус тус нийцүүлэн хүүхдийг мансуурах, донтох байдалд татан оруулах гэмт хэргээс урьдчилан сэргийлэх, гэмт хэрэг үйлдсэн хүнийг цээрлүүлэх хариуцлагыг чангатгах шаардлагатай байна. 
Эрүүгийн хуулийн 16 дугаар бүлгийн 16.2 дугаар зүйлийн 1 дэх хэсэгт Хүүхдийг байнгын согтуурах, мансуурах, донтох байдалд татан оруулсан бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ гэж заасан нь гэмт хэргийн шинж чанар, хэр хэмжээнд нийцүүлэн ял оногдуулахад хүндрэлтэй байдлыг үүсгэж байна. 
Учир нь согтуурах болон мансуурах байдал нь гэмт хэргийн шинж чанарын хувьд эрс ялгаатай юм. 
Мансуурах эм, сэтгэцэд нөлөөт бодисын хууль эргэлтэд хяналт тавих тухай хуулийн 3 дугаар зүйлийн 3.1.1 дэх хэсэгт "мансууруулах эм, сэтгэцэд нөлөөт бодис" гэж донтуулах болон сэтгэцэд бусад хүчтэй нөлөөлөл үзүүлдэг, "Мансууруулах эмийн тухай" 1961 оны НҮБ-ын Конвенци, "Сэтгэцэд нөлөөт бодисуудын тухай" 1971 оны НҮБ-ын Конвенцийн жагсаалтад заасан, хууль тогтоомжийн дагуу Монгол Улсад хяналтад байлгавал зохих эм, байгалийн болон нийлэгжүүлсэн бэлдмэлийг, мөн хуулийн 3 дугаар зүйлийн 3.1.5 дэх хэсэгт "мансуурах дон" гэж мансууруулах төрлийн бодисоос хамааралтай сэтгэцийн өвчнийг ойлгоно гэж заасан. 
Харин Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн 4 дүгээр зүйлийн 4.1.1 дэх хэсэгт "согтууруулах ундаа" гэж хүнсний зориулалтын түүхий эдээр үйлдвэрлэсэн спирт, 2 хувиас дээш хатуулагтай нэршлээс үл хамаарсан бүх төрлийн архи, дарс, шар айраг зэргийг ойлгоно гэж заасан. 
Үүнээс үзэхэд мансуурах байдал болон согтуурах байдал нь хэрэглэх зүйлс, хүний бие сэтгэцэд нөлөөлөх байдал, гэмт хэргийн сэдэл, үр дагаварын хувьд огт өөр төрлийн үйлдэлүүд юм. 
Иймд гэмт хэргийн шинж чанар, хэр хэмжээнд нийцүүлэн ял шийтгэлийг ялгамжтай оногдуулах нөхцлийг бүрдүүлэх үүднээс Эрүүгийн хуулийн 16 дугаар бүлгийн 16.2 дугаар зүйлд заасан хүүхдийг байнгын согтуурах, мансуурах байдалд татан оруулах гэмт хэргийн төрлүүдийг салгаж зүйлчлэх үүднээс тус хуульд нэмэлт, өөрчлөлт оруулах шаардлагатай байна. 

ХОЁР. АСУУДЛЫГ ШИЙДВЭРЛЭХ ЗОРИЛГЫГ 
ТОДОРХОЙЛСОН БАЙДАЛ

Тус хуулийн төслийн үндсэн зорилго нь Эрүүгийн хуульд заасан хүүхдийг мансуурах байдалд татан оруулах гэмт хэрэгт оногдуулах эрүүгийн хариуцлагыг тодорхой болгох, чангатгах замаар хүүхдийг энэ төрлийн гэмт хэргийн оролцогч, хохирогч болох байдлаас хамгаалах, урьдчилан сэргийлэх зохицуулалтыг боловсронгуй болгох явдал юм. 
Асуудлыг дараах аргачлалын дагуу зохицуулах боломжтой гэж үзлээ. 
· Шинээр зохицуулалт хийхгүйгээр асуудлыг шийдвэрлэх
· Хэвлэл мэдээлэл болон бусад арга хэрэгслээр дамжуулан олон нийтийг соён гэгээрүүлэх
· Хууль тогтоомжийн төсөл боловсруулах 

ГУРАВ. АСУУДЛЫГ ЗОХИЦУУЛАХ ХУВИЛБАРУУД, ТЭДГЭЭРИЙН 
ЭЕРЭГ БОЛОН СӨРӨГ ТАЛЫН ХАРЬЦУУЛСАН БАЙДАЛ

Хуулийн төсөл боловсруулах аргачлалын тавдугаарт заасны дагуу асуудлыг зохицуулах хувилбаруудыг тодорхойлсноор хоёрдугаар хэсэгт заасан зорилгодоо хүрч чадах эсэх, дээрх зорилтыг биелүүлснээр зардлын хувьд эерэг үр дүн байгаа эсэхийг харгалзан дараах аргуудыг хэрэгжүүлэхэд гаргах зардал, өгөөжийг харьцуулан доорх дүгнэлтийг гаргалаа. 

	6.2.Үйлдвэрлэлийн шинэ технологи болон шинэ бүтээгдэхүүн нэвтрүүлэх, дэлгэрүүлэхийг илүү хялбар болгох эсэх
	
	Үгүй
	 

	7.Хэрэглэгч болон гэр бүлийн төсөв
	7.1.Хэрэглээний үнийн түвшинд нөлөө үзүүлэх эсэх
	
	Үгүй
	 

	
	7.2.Хэрэглэгчдийн хувьд дотоодын зах зээлийг ашиглах боломж олгох эсэх
	
	Үгүй
	 

	
	7.3.Хэрэглэгчдийн эрх ашигт нөлөөлөх эсэх
	
	Үгүй
	 

	
	7.4.Хувь хүний/гэр бүлийн санхүүгийн байдалд (шууд буюу урт хугацааны туршид) нөлөө үзүүлэх эсэх
	
	Үгүй
	

	8.Тодорхой бүс нутаг, салбарууд
	8.1.Тодорхой бүс нутагт буюу тодорхой нэг чиглэлд ажлын байрыг шинээр бий болгох эсэх
	
	Үгүй
	 

	
	8.2.Тодорхой бүс нутагт буюу тодорхой нэг чиглэлд ажлын байр багасгах чиглэлээр нөлөө үзүүлэх эсэх
	
	Үгүй
	 

	
	8.3.Жижиг, дунд үйлдвэр, эсхүл аль нэг салбарт нөлөө үзүүлэх эсэх
	
	Үгүй
	 

	9.Төрийн захиргааны байгууллага
	9.1.Улсын төсөвт нөлөө үзүүлэх эсэх
	
	Үгүй
	 

	
	9.2.Шинээр төрийн байгууллага байгуулах, эсхүл төрийн байгууллагад бүтцийн өөрчлөлт хийх шаардлага тавигдах эсэх
	
	Үгүй
	 

	
	9.3.Төрийн байгууллагад захиргааны шинэ чиг үүрэг бий болгох эсэх
	
	Үгүй
	 

	10.Макро эдийн засгийн хүрээнд
	10.1.Эдийн засгийн өсөлт болон ажил эрхлэлтийн байдалд нөлөө үзүүлэх эсэх
	
	Үгүй
	 

	
	10.2.Хөрөнгө оруулалтын нөхцөлийг сайжруулах, зах зээлийн тогтвортой хөгжлийг дэмжих эсэх
	
	Үгүй
	 

	
	10.3.Инфляци нэмэгдэх эсэх
	
	Үгүй
	 

	11.Олон улсын харилцаа
	11.1.Монгол Улсын олон улсын гэрээтэй нийцэж байгаа эсэх
	тийм
	
	


 

Хүснэгт 3
НИЙГЭМД ҮЗҮҮЛЭХ ҮР НӨЛӨӨ

	Үзүүлэх үр
	 
	Хариулт
	Тайлбар

	1.Ажил эрхлэлтийн байдал, хөдөлмөрийн зах зээл
	1.1.Шинээр ажлын байр бий болох эсэх
	
	Үгүй
	 

	
	1.2.Шууд болон шууд бусаар ажлын байрны цомхотгол бий болгох эсэх
	
	Үгүй
	 

	
	1.3.Тодорхой ажил мэргэжлийн хүмүүс болон хувиараа хөдөлмөр эрхлэгчдэд нөлөө үзүүлэх эсэх
	
	Үгүй
	 

	
	1.4.Тодорхой насны хүмүүсийн ажил эрхлэлтийн байдалд нөлөөлөх эсэх
	
	Үгүй
	 

	2.Ажлын стандарт, хөдөлмөрлөх эрх
	2.1.Ажлын чанар, стандартад нөлөөлөх эсэх
	
	Үгүй
	 

	
	2.2.Ажилчдын эрүүл мэнд, хөдөлмөрийн аюулгүй байдалд нөлөөлөх эсэх
	
	Үгүй
	 

	
	2.3.Ажилчдын эрх, үүрэгт шууд болон шууд бусаар нөлөөлөх эсэх
	
	Үгүй
	 

	
	2.4.Шинээр ажлын стандарт гаргах эсэх
	
	Үгүй
	 

	
	2.5.Ажлын байранд технологийн шинэчлэлийг хэрэгжүүлэхтэй холбогдсон өөрчлөлт бий болгох эсэх
	
	Үгүй
	 

	3.Нийгмийн тодорхой бүлгийг хамгаалах асуудал
	3.1.Шууд болон шууд бусаар тэгш бус байдал үүсгэх эсэх
	
	Үгүй
	 

	
	3.2.Тодорхой бүлэг болон хүмүүст сөрөг нөлөө үзүүлэх эсэх. Тухайлбал, эмзэг бүлэг, хөгжлийн бэршээлтэй иргэд, ажилгүй иргэд, үндэстний цөөнхөд гэх мэт
	
	Үгүй
	 

	
	3.3.Гадаадын иргэдэд илэрхий нөлөөлөх эсэх
	
	Үгүй
	 

	4.Төрийн удирдлага, сайн засаглал, шүүх эрх мэдэл, хэвлэл мэдээлэл, ёс суртахуун
	4.1.Засаглалын харилцаанд оролцогчдод нөлөөлөх эсэх
	
	Үгүй
	 

	
	4.2.Төрийн байгууллагуудын үүрэг, үйл ажиллагаанд нөлөөлөх эсэх
	
	Үгүй
	 

	
	4.3.Төрийн захиргааны албан хаагчдын эрх, үүрэг, харилцаанд нөлөөлөх эсэх
	
	Үгүй
	 

	
	4.4.Иргэдийн шүүхэд хандах, асуудлаа шийдвэрлүүлэх эрхэд нөлөөлөх эсэх
	
	Үгүй
	 

	
	4.5.Улс төрийн нам, төрийн бус байгууллагын үйл ажиллагаанд нөлөөлөх эсэх
	
	Үгүй
	 

	5.Нийтийн эрүүл мэнд, аюулгүй байдал
	5.1.Хувь хүн/нийт хүн амын дундаж наслалт, өвчлөлт, нас баралтын байдалд нөлөөлөх эсэх
	
	Үгүй
	

	
	5.2.Зохицуулалтын хувилбарын улмаас үүсэх дуу чимээ, агаар, хөрсний чанарын өөрчлөлт хүн амын эрүүл мэндэд сөрөг нөлөө үзүүлэх эсэх
	
	Үгүй
	 

	
	5.3.Хүмүүсийн амьдралын хэв маяг (хооллолт, хөдөлгөөн, архи, тамхины хэрэглээ)-т нөлөөлөх эсэх
	
	Үгүй
	

	6.Нийгмийн хамгаалал, эрүүл мэнд, боловсролын систем
	6.1.Нийгмийн үйлчилгээний чанар, хүртээмжид нөлөөлөх эсэх
	
	Үгүй
	 

	
	6.2.Ажилчдын боловсрол, шилжилт хөдөлгөөнд нөлөөлөх эсэх
	
	Үгүй
	 

	
	6.3.Иргэдийн боловсрол (төрийн болон хувийн хэвшлийн боловсролын байгууллага) олох, мэргэжил эзэмших, давтан сургалтад хамрагдахад сөрөг нөлөө үзүүлэх эсэх
	
	үгүй
	 

	
	6.4.Нийгмийн болон эрүүл мэндийн үйлчилгээ авахад сөрөг нөлөө үзүүлэх эсэх
	
	үгүй
	 

	
	6.5.Их, дээд сургуулиудын үйл ажиллагаа, өөрийн удирдлагад нөлөөлөх эсэх
	
	үгүй
	 

	7.Гэмт хэрэг, нийгмийн аюулгүй байдал
	7.1.Нийгмийн аюулгүй байдал, гэмт хэргийн нөхцөл байдалд нөлөөлөх эсэх
	Тийм
	
	 

	
	7.2.Хуулийг албадан хэрэгжүүлэхэд нөлөөлөх эсэх
	
	үгүй
	 

	
	7.3.Гэмт хэргийн илрүүлэлтэд нөлөө үзүүлэх эсэх
	Тийм
	
	 

	
	7.4.Гэмт хэргийн хохирогчид, гэрчийн эрхэд сөрөг нөлөө үзүүлэх эсэх
	
	үгүй
	 

	8.Соёл
	8.1.Соёлын өвийг хамгаалахад нөлөө үзүүлэх эсэх
	
	үгүй
	 

	
	8.2.Хэл, соёлын ялгаатай байдал бий болгох эсэх, эсхүл уг ялгаатай байдалд нөлөөлөх эсэх
	
	үгүй
	 

	
	8.3.Иргэдийн түүх, соёлоо хамгаалах оролцоонд нөлөөлөх эсэх
	
	үгүй
	 


 
Хүснэгт 4
БАЙГАЛЬ ОРЧИНД ҮЗҮҮЛЭХ ҮР НӨЛӨӨ

	Үзүүлэх үр
	 
	Хариулт
	Тайлбар

	1.Агаар
	1.1.Зохицуулалтын хувилбарын үр дүнд агаарын бохирдлыг нэмэгдүүлэх эсэх
	
	үгүй
	 

	2.Зам тээвэр, түлш, эрчим хүч
	2.1.Тээврийн хэрэгслийн түлшний хэрэглээг нэмэгдүүлэх/бууруулах эсэх
	
	үгүй
	 

	
	2.2.Эрчим хүчний хэрэглээг нэмэгдүүлэх эсэх
	
	үгүй
	 


	
	2.3.Эрчим хүчний үйлдвэрлэлд нөлөө үзүүлэх эсэх
	
	үгүй
	 

	
	2.4.Тээврийн хэрэгслийн агаарын бохирдлыг нэмэгдүүлэх эсэх
	
	үгүй
	 

	3.Ан амьтан, ургамлыг хамгаалах
	3.1.Ан амьтны тоо хэмжээг бууруулах эсэх
	
	Үгүй
	

	
	3.2.Ховордсон болон нэн ховор амьтан, ургамалд сөргөөр нөлөөлөх эсэх
	
	Үгүй
	

	
	3.3.Ан амьтдын нүүдэл, суурьшилд сөргөөр нөлөөлөх эсэх
	
	Үгүй
	

	
	3.4.Тусгай хамгаалалттай газар нутагт сөргөөр нөлөөлөх эсэх
	
	Үгүй
	

	4.Усны нөөц
	4.1.Газрын дээрх ус болон гүний ус, цэвэр усны нөөцөд сөргөөр нөлөөлөх эсэх
	
	үгүй
	 

	
	4.2.Усны бохирдлыг нэмэгдүүлэх эсэх
	
	үгүй
	 

	
	4.3.Ундны усны чанарт нөлөөлөх эсэх
	
	үгүй
	 

	5.Хөрсний бохирдол
	5.1.Хөрсний бохирдолтод нөлөө үзүүлэх эсэх
	
	үгүй
	 

	
	5.2.Хөрсийг эвдэх, ашиглагдсан талбайн хэмжээг нэмэгдүүлэх эсэх
	
	үгүй
	 

	6.Газрын ашиглалт
	6.1.Ашиглагдаагүй байсан газрыг ашиглах эсэх
	
	үгүй
	 

	
	6.2.Газрын зориулалтыг өөрчлөх эсэх
	
	үгүй
	 

	
	6.3.Экологийн зориулалтаар хамгаалагдсан газрын зориулалтыг өөрчлөх эсэх
	
	үгүй
	 

	7.Нөхөн сэргээгдэх/нөхөн сэргээгдэхгүй байгалийн баялаг
	7.1.Нөхөн сэргээгдэх байгалийн баялгийг өөрөө нөхөн сэргээгдэх чадавхийг нь алдагдуулахгүйгээр зохистой ашиглах эсэх
	
	үгүй
	 

	
	7.2.Нөхөн сэргээгдэхгүй байгалийн баялгийн ашиглалт нэмэгдэх эсэх
	
	үгүй
	 


 


ТАВ. ЗОХИЦУУЛАЛТЫН ХУВИЛБАРУУДЫГ ХАРЬЦУУЛСАН ДҮГНЭЛТ

	Арга
	Зорилгодоо хүрэх байдал
	Зардал, өгөөжийн харьцаа
	Үр дүн

	1. “тэг” хувилбар буюу шинээр зохицуулалт хийхээс татгалзах
	
Өөрчлөлт гарахгүй
	
Нэмэлт зардал гарахгүй
	сөрөг

	2. Хэвлэл мэдээлэл болон бусад арга хэрэгслээр дамжуулан олон нийтийг соён гэгээрүүлэх
	
Өөрчлөлт гарах хэдий ч хангалтгүй
	
Нэмэлт зардал гарна
	сөрөг

	3. Хууль тогтоомжид нэмэлт, өөрчлөлт оруулах төсөл боловсруулах
	Хүрэх боломжтой
	Нэмэлт зардал гарахгүй асуудлыг шийдвэрлэх боломжтой
	эерэг




ЗУРГАА.ТУХАЙН ЗОХИЦУУЛАЛТЫН ТАЛААРХ ОЛОН УЛСЫН БОЛОН 
БУСАД УЛСЫН ЭРХ ЗҮЙН ЗОХИЦУУЛАЛТ 

Америкийн Нэгдсэн Улс-ын хувьд хар тамхи, мансууруулах бодисын эргэлт, хэрэглээнд тавих хяналтыг голчлон 1970 оны Хяналттай бодисын тухай холбооны хууль (Controlled Substances Act) болон 1986 оны Мансууруулах бодистой тэмцэх тухай хууль (Anti-Drug Abuse Act) -аар нэгтгэн зохицуулсан байдаг. 
Хяналттай бодисын тухай хуулиар мансууруулах эм, сэтгэцэд нөлөөт бодисыг таван ангилалд хувааж, эмчилгээний хэрэгцээ болон донтолт үүсгэх эрсдэлийн зэргээр нь ялгасан байна. 
Тус хуулийн ангиллын дагуу мансууруулах бодисын хууль бус эргэлт буюу үйлдвэрлэл, тээвэрлэлт, борлуулалт, их хэмжээний хадгалалтын ял шийтгэл нь бодисын төрөл, хэрэглээний хэмжээнээс хамааран 5-20 жилээс бүх насаар хорих ял, их хэмжээний мөнгөн торгууль байдаг.
Оросын Холбооны Улсад мансууруулах бодистой холбоотой гэмт хэрэгтэй тэмцэх өнөөгийн эрүүгийн эрх зүйн зохицуулалтын үндэс нь 1996 онд Эрүүгийн хуулиар тавигдсан. Одоогоор хар тамхи, мансууруулах бодистой холбоотой зохицуулалтууд нь ОХУ-ын Эрүүгийн хуулийн 25-р бүлэгт (228-р зүйлээс 234-р зүйл хүртэл) “Хүний эрүүл мэнд, нийгмийн ёс суртахууны эсрэг гэмт хэрэг” гэсэн гарчгийн дор тусгагдсан байдаг. 
Мансууруулах бодисын хууль бус эргэлттэй холбоотой гэмт хэргийг тусгайлан Эрүүгийн хуулийн 228, 228.1, 228.2, 228.3, 228.4, 229, 229.1, 230, 231, 232, 233, 234 болон 234.1 дүгээр зүйлд заасан байна. 
ОХУ-д бүртгэгдэж, ял шийтгэл авсан мансууруулах бодистой холбоотой гэмт хэргийн дийлэнх нь Эрүүгийн хуулийн 228 болон 228.1 дүгээр зүйлд хамаардаг. Тодруулбал, Эрүүгийн хуулийн 228 дугаар зүйлд мансууруулах болон сэтгэцэд нөлөөт бодисыг хууль бусаар хадгалах, эзэмших, тээвэрлэх, үйлдвэрлэх үйлдлийг гэмт хэрэгт тооцдог бол, 228.1-р зүйлд эдгээр бодисыг хууль бусаар бэлтгэх, борлуулах, хил дамнуулан зөөх үйлдлийг гэмт хэрэгт тооцож, 3-20 жил хүртэлх хорих ял оноохоор хуульчилсан байна. Ял шийтгэлийн хэмжээг тухайн хэрэгт хамаарах мансууруулах бодисын хэмжээнээс шалтгаалан тодорхойлдог байна.
Бүгд Найрамдах Хятад Ард Улсын хувьд өнөөгийн байдлаар хар тамхи, мансууруулах бодисын хэрэглээ, эргэлтэд хяналт тавих харилцааг БНХАУ-ын эрүүгийн хууль, 2008 онд батлан гаргасан Мансууруулах бодистой тэмцэх тухай хуулиудаар голчлон зохицуулж байна.
БНХАУ нь 2008 онд Мансууруулах бодистой тэмцэх тухай хуулийг батлан гаргасан бөгөөд уг хуулиар хар тамхи, мансууруулах бодисын түүхий эдийг тарих, үйлдвэрлэх үйл ажиллагааг хянах, хар тамхи, мансууруулах бодис хэрэглэгчдэд донтолтын эсрэг тодорхойлох зэрэг зохицуулалт хийгдсэн. Харин хар тамхитай холбоотой гэмт хэргийн төрлүүд болон ял шийтгэлийг БНХАУ-ын Эрүүгийн хуульд тусгайлан заасан байдаг.
Эрүүгийн хууль нь мансууруулах болон сэтгэцэд нөлөөт бодистой холбоотой гэмт хэргийг онцгой хатуу зохицуулдаг бөгөөд 347-357-р зүйлүүдэд уг төрлийн гэмт хэргийг нарийвчлан заасан байдаг. Уг заалтуудаар хар тамхи, мансууруулах бодисыг үйлдвэрлэх, тээвэрлэх, хууль бусаар хадгалах, борлуулах, импортлох, хилийн чанадад дамжуулах, бусдыг хэрэглүүлэх, мансуурлын үүр байрлуулах зэрэг үйлдлийг гэмт хэрэгт тооцдог.
Энэхүү хуулиаар хөнгөн гэмт хэрэг 3 хүртэл жил, дунд зэрэг 10 хүртэл жил, хүнд 7-оос дээш насан туршид нь хорих ялтай бол 347-р зүйл хар тамхи, мансууруулах бодис худалдаа, үйлдвэрлэл, тээвэрлэлтийн гэмт хэрэгт оногдуулах ял нь хамгийн хүнд буюу бүх насаар нь хорих эсвэл цаазаар авах ял байна. 
 Холбооны Бүгд Найрамдах Герман Улсын мансууруулах бодис, сэтгэцэд нөлөөлөх эм, бэлдмэл, бодисын талаарх эрх зүйн орчин нь харьцангуй боловсронгуй, нарийн зохицуулалттай байдаг. Зарим ноцтой зөрчил (мансууруулах бодисыг худалдаалах зорилгоор их хэмжээгээр хадгалах, насанд хүрээгүй хүүхдэд хар тамхи өгөх, эдгээрийг бүлэглэж үйлдэх г.м.)-д хатуу ял оноох эрх зүйн орчинтой ч, гэмт хэргийн шинж чанар харьцангуй хөнгөн тохиолдолд эмчилгээ, нөхөн сэргээлтэд чиглэсэн арга хэмжээг дэмжих бодлоготой юм.
Гэмт хэргийн ял шийтгэлийн хэмжээг мөн “Мансууруулах бодисын тухай хууль” -аар зохицуулж өгсөн бөгөөд тус хуулиар зөрчлийн хүнд ноцтой байдлын түвшнээс хамааран ял шийтгэлийн хэмжээг тогтоож өгсөн байна.
30 дугаар зүйлийн 1 дэх хэсэгт зааснаар: Мансууруулах бодисыг бүлгийн зохион байгуулалттайгаар тарьсан, үйлдвэрлэсэн, наймаалсан, эсхүл 21-ээс дээш насны хүн 18-аас доош насны хүнд худалдааны зорилгоор мансууруулах бодис нийлүүлсэн, эсвэл бусдад мансууруулах бодис нийлүүлснээс болж тэдний амь насанд аюул учруулсан, эсвэл их хэмжээгээр хууль бусаар импортолсон бол хоёр жилээс доошгүй хугацаагаар хорих ял онооно.
30а зүйлийн 1 дэх хэсэгт: Мансууруулах бодисыг их хэмжээгээр бүлгийн зохион байгуулалттайгаар тарьсан, үйлдвэрлэсэн, наймаалсан, импортолсон, экспортолсон бол тав жилээс доошгүй хугацаагаар хорих ял онооно. Мен 21-ээс дээш насны хүн 18-аас доош насны хүнийг мансууруулах бодистой холбоотой наймаанд оролцуулсан, эсвэл мансууруулах бодисоор наймаа хийх үедээ галт зэвсэг, эсвэл хүний биед гэмтэл учруулж болох ямар нэгэн зэвсэг авч явсан бол мөн тав жилээс доошгүй хугацаагаар хорих ялаар шийтгэнэ хэмээн тус тус заасан.
 НҮБ-ын Хар тамхи, гэмт хэрэгтэй тэмцэх алба (UNODC)-ын World Drug Report 2023-д тэмдэглэснээр 2030 он гэхэд бага, дунд орлоготой орнуудад хар тамхи хэрэглэх магадлалтай хүмүүсийн тоо ойролцоогоор 40% орчим өснө гэж таамагласан. 
Монгол улсыг хар тамхи дамжин өнгөрүүлэгч орноос хар тамхины хэрэглэгч оронруу шилжиж байгааг олон улсын байгууллагууд анхааруулсаар байна. 
Монгол улс нь газар зүйн онцлогийн хувьд том зах зээлтэй улсуудын дамжин өнгөрөх, хууль бус эргэлт идэвхжих өндөр магадлалтай төдийгүй харьцангуй хүн ам цөөн учир нийцүүлэн мансуурах байдалд хүүхдийг татан оруулах гэмт хэрэгт оногдуулах эрүүгийн хариуцлага, ял шийтгэлийг чангатгах нь Монгол улсын үндэсний аюулгүй байдлын үзэл баримтлалд нийцэх болно. 


ДОЛОО. ЗӨВЛӨМЖ

Дэвшүүлсэн зорилго, зорилтдоо хүрэхийн тулд Эрүүгийн хуульд нэмэлт, өөрчлөлт оруулах тухай хуулийн төсөл боловсруулж батлан гаргах хувилбарыг сонгох замаар тулгамдсан асуудлыг шийдэх нь хамгийн үр дүнтэй гэж үзэж байна. Энэхүү хуулийн төслөөр дараах асуудлыг зохицуулах шаардлагатай байна:   
1. Эрүүгийн хуулийн 16.2 дугаар зүйлд заасан хүүхдийг мансуурах, донтох байдалд татах оруулах гэмт хэргийн төрлийг хүүхдийг байнгын согтуурах байдалд татан оруулах гэмт хэргийн төрлөөс салгаж тусад нь 16.12 дугаар зүйл шинээр нэмэх.
2. Шинээр нэмэх 16.12 дугаар зүйлд хүүхдийг мансуурах, донтох байдалд татан оруулах гэмт хэрэг үйлдсэн бол, энэ гэмт хэргийн улмаас хүүхдийн эрүүл мэнд, амь нас хохирсон бол, энэ гэмт хэргийг бага насны хүүхдийн эсрэг үйлдсэн бол оногдуулах ял шийтгэлийг чангатгаж тус тусад нь зааж өгөх. 

Судалгаа, тайлан

1. "Хар тамхи, мансууруулах эм, сэтгэцэд нөлөөт бодисын эргэлтэд хяналт тавих эрх зүйн зохицуулалт" сэдэвт харьцуулсан судалгаа. Улсын Их Хурлын Тамгын газрын дэргэдэх Парламентын судалгаа хөгжлийн хүрээлэн 
2. Монгол улс дахь гэмт хэргийн цагаан ном 2023. 
3. Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн хэрэгжилтийн үр дагаврын үнэлгээ. Хууль зүйн үндэсний хүрээлэн. 2023 он.

1. Засгийн газрын 2016 оны 01 дүгээр сарын 25-ны өдрийн “Аргачлал батлах тухай” 59 дүгээр тогтоол

